
PASADA 

Laboratòriu “Lìteras e paràulas ispartzinadas ” 

PASADA 26 DE TRÌULAS DE SU 2011 

Su laboratòriu “Lìteras e paràulas ispartzinadas ”est istatu ammanitzadu dae s’Ufìtziu de sa Limba Sarda de 
Pasada cun s’agiudu de sa Comuna de Pasada - Assessoradu a sos Servìtzios  Sotziales e cun sa Ludoteca 
Comunale. In sos follos chi sighint bi sunt sos contos chi sos pitzinnos si sunt imbentados e carchi disignu 
chi ant coloradu. 

 

Una die unu catzadore cheriat andare a catza. Prima de èssire ismùrgiat, pigat una tzìchera de late, duas 
tamatas e unu cugùmene meda birde. 
Si ponet su fusile in bratzos e un’ampulla de abba in s’istachedda. Caminende in su buscu atzapat una 
bardòfula e si la ponet in butzaca. Isse cheriat catzare unu lèpere (sigundu isse)…, ma no ischiat chi teniat 
su diàulu in fatu. Cando fiat prontu a isparare su lèpere dae una tupa nche essit unu bellu porcheddu. Su 
catzadore s’est agigu meravilladu. E imbetzes de ochire su porcheddu ca nd’at tentu lastima, si nche lu 
pigat a domo sua. Dae sa die su catzadore at apicadu su fusile a su muru e s’est postu a allevare animales. 

Bi fiat una borta chi si cramaiat Predu. Cando si poniat in conca una cosa pariat unu diàulu. Si nche pesaiat 

su mangianu chitzo e si bestiat de belludu birde che cugùmene. Si biiat una tzìchera de cafè, si lavaiat sa 

cara ruja che tamata. Si prenait un’ampulla de abbardente pro si catzare su fritu, si carrigaiat su fusile a pala 

cun s’isperàntzia de agatare carchi lèpere. Salutaiat sa mugere: arrivadu a su monte, a pustis tantus tempus 

chi fiat impostadu cun su fusile incanadu no agatat nudda, solu agatat unu porcheddu masedu, tundu che 

botza, gioghende cun d’una bardòfula. Ma at a èssere a beru? Narant chi sos catzadores sient agigheddu 

faulàrgios!!!! 

